Даулеталиева  Сымбат  Әлібекқызы, 

                      Оңтүстік Қазақстан облысы,

Созақ  ауданы   Шолаққорған  ауылы,
№1 Ы. Алтынсарин  атындағы  жалпы  орта  мектебі
қазақ  тілі  мен  әдебиеті  пәнінің   мұғалімі



Ұстазым- алтын  діңгегім!

Мақсаты: «Ұстаз» деген ұғымды жан - жақты түсіндіру, ұстаз атаулыға деген сүйіспеншіліктерін арттыру, еңбектерін бағалап, сыйлап, қадірлеу сезімдерін ояту.
Формасы: тәрбие  сағаты
Көрнекілігі: ұстаз портреттері, нақыл сөздер, жар қағаздары, бейнебаяндар, слаидтар т.б
Өткізілу барысы:

Көрініс.

Сахна  төрінде  бастық  жігіт  кеңсесінде  қағаздарын  ақтарып  отырады. 

Кенет  оның сыныптас  досы  келеді.

Хатшы: Сәлеметсізбе!

Әсет: Сәлеметсізбе! Мен  досыма  келдім.

Хатшы: Бастық  бос  емес. Қайда  барасыз, тоқтаңыз?
(Хатшының  сөзін  тыңдамай, Әсет ішке  ентелей кіріп келеді).

Ерасыл: Досым  қалайсың, тыныштық па?

Әсет: Бүгін  қандай  күн екенін  білемісің?

Ерасыл  (ойланып): А, есіме  түсті, бүгін  мереке  есе  пе? Ұстаздар  күні  емес пе? Ұмытып  кете  жаздаппын.

Әсет: Досымау, сені  осы  креслоға  отыруыңа  үлес  қосқан    ұстаздарымызды  қалай  ұмытасың?

Ерасыл: Жүр, ендеше  құттықтайық.

Сахнаға  жүргізушілер  шығады.

1-жүргізуші: Желпіндіріп, желіктірген  күш  қандай?

Балғында  шат, шаттық  нұрын  құшқандай.

Бүгінгі  күн, ұстаз  күні  содан  ба,

Алтын  күн де, күлімдейді  ұстаздай.

2- жүргізуші

     Армысыздар, ардақты  ұстаздар! Күз  мезгілінің  алтын    шуағымен  бүкіл  елмізде  салтанатты  түрде  ұстаз  күні  аталып  өтіледі. Бұл  мереке   біздер  шәкірттер  үшін  ерекше  күн, мектеп  табалдырығын  аттаған  сәттен  бастан,11жыл  бойы  білімнің  кәусар  бұлағынан  сусындататын  асыл  жандар- осы  аяулы  ұстаздарымыз.

1-жүргізуші: Ұстаз.Ұстаздық  ұлы  нәрсе. Ұстаздық  ету  өзіңнің  уақытыңды  аямау, өзгенің  бақытын аялау.

1-оқушы:Шәкірттерін    азамат  қып  саналы,

Ұстаз  ана, дан бола  алады.

Ең  бастысы   ұстаз   мына   өмірде,

Ұлағат  боп, ұлылық    боп  қалады.
2-оқушы: Ұстаз  деген -   жарық  күні  ғаламның,

Ұстаз  деген-  анасы  ол  адамның.

Бүкіл  әлем  мойындайды  еңбегін,

Сен  де  одан  адам  болып  жаралдың.

3-оқушы: Мақтау  алсаң  ұстаздардың  алдында,

Ол  өзіңнің   орындалған арманын,

Ұстаз  сөзін  айтып  жүрдік  ән  қылып,

Одан  басқа  жүрген   кім   бар  жанды  ұғып,

Ұстаз  деген - ұлылардың  ұлысы

Қасиеті  бас  иелік  мәңгілік.

 (3оқушы  бас  иеді)

1-жүргізуші: Құрметті  ұстаздар!  Сіздер  білім  нәрімен  сусындатқан  шәкірттер  бүгінде   сан  салада   қызмет  атқарып   жүр. Ендеше  бүгінгі  салтанатты  кешімізге  өз   құттықтауларын  арнаған  шәкірттерге  сөз  кезегін  берейік.  (Қызықты  бейнебаян).
4-оқушы: Сен  қалай  ойлайсың   Арайлым?
Менің  ойымша  кез-келген  мұғалім   ұстаз  бола  алмайды.Себебі  ұстаздық  өнер тағылымы  терең  өнер. Ал  өнерлі   болу   кез-келген  адамға  қона  бермейді.

5- оқушы: Иә  Бекарыс. Олай  болса  шын  ұстаз  болу  үшін  табиғи  дарын, ізгілікті  ізденіс   пен  ерен  еңбекке  ұштастырылуы  шарт. «Шәкіртсіз  ұстаз  тұл»  деген  сөз   тегін  айтылмаса  керек.

6- оқушы: Ұстаз  болу – жүректің  батырлығы,

Ұстаз  болу- сезімнің  ақындығы.

Ұстаз  болу-мінездің  күн  шуағы,

Азбайтұғын  адамның  алтындығы.

7- оқушы: Ғылым  иесі  ғалым да,  ел  қорғаған  батыр да, тілінен  бал  тамған  ақын  да,тегеуріні  темір  балқытқан  жұмысшы  да, егін  салған  диқан  да, мал  бағып  терін  төккен  шопан  да  бәрі- бәрі   ұстаздан  білім, тәлім  алған.

8- оқушы: Мұғалім, ғазиз  мұғалім,

Төгілген  арай, шуағың.

Арманым  қонса  қолыма,

Арқаң  деп  сенің  ұғамын.
Хор: «Ұстазым».

9-оқушы:Мұғалім- мектептің  жүрегі

10-оқушы:Мұғалім-Бала  жанының  бағбаны.

11-оқушы: Мұғалім- тұла  бойың  тұнған  сабыр  кешірім.

9-оқушы: Айқара  аштың  бізге  білім  есігін, 

10-оқушы: Өр  тұлғаңды  балап  шыңға  ұстазым
11-оқушы:Мен  өзіңе  тәнті  болсам  несі  мін?
12-оқушы: Зор пайданы  тигізесің  қоғамға,

13-оқушы:Мамандығың  кәсіптердің  абзалы.

14-оқушы:Адамдығың қымбат  бізге  одан да,
12-оқушы:Ашық  болсын  нұрға  толы  көгіміз,

13-оқушы:Аман  болсын  еліміз  бен  жеріміз.

14-оқушы:Аманаттап  тапсырамыз  тағдырды
(үшеуі  бірге  анамыз  деп  қабылдадық  сені  біз).

Би (вальс).

2-жүргізуші: Құлақтан    кіріп, бойды  алар,

Әсем  әнмен   тәтті  күй.

Көңілге   түрлі ой  салар,

Әнді  сүйсең  менше  сүй. 

Ендігі  кезекті « Ұстазым» әніне  береміз. 
Орындайтын  Шәмшәтұлы  Бейбарыс пен Әли  Мерей.

15-оқушы: Жақсы  адам  елдің  тірегі,

Байлығы   туған  халықтың.

Шапағын  шашар  үнемі,

Көгінде  тұрған  жарық  күн.

16- оқушы: Сен  жастың  қолын  шертесің,

Тағдырын  тойлап  толғанып,

Әр  үйдің  бір- бір  еркесін,

Үйреттің  өзің  қолға  алып.

17-оқушы:Ұстазсыз  жөнде  сөнбес  күн,

Шәкіртсіз  өмір  сусыз  жер.

Көрінбес  ғажап  еңбегің,

Бейнетін  кешіп  жүрсіздер.

1-жүргізуші: Ұстаздар  біздің  сынып  сіздерге  арнап  арнайы  тілектерін  бейнебаян  арқылы  жеткізбек. Экранға  назар  аударайық.
   Бейнебаян  (Сынып  оқушыларының  ұстаздарға  алғыс айтуы).

  Күн  шуағы. Әр  оқушы  бір- бір  қағаздан  ұстап, күн шуағын  құрастырып, хормен «Ұстаздың   жүзі – күлімдеген   күн  көзі»  деп  айтады.








«Қызықты  сұрақтар» ойыны. (Ұстазға  қойылады).

1.Ұстаздың  махаббаты  не? 

Бала  және  Отан

2. Сүйікті  ісі?

Қағаз, кітап  қопару.
3. Ұстаздық  өмірге  қалай  келдіңіз? Жүрек  қалауымен  ба, әлде?

4. Ұстаз  сөзінің  формуласы?

Ұ- лағатты

С- алмақты

Т-анымал

А- на

З- иялы
Би «Ұлытау».
  1-жүргізуші: Осымен,  бүгінгі  мерекелік  кешіміз  аяқталды. Кешімізді  халқымыздың  ұлы  батыры  Б.Момышұлының  сөзімен   аяқтағымыз  келеді: «Ұстаздық- ұлы  құрмет. Себебі, ұрпақты   ұстаз  тәрбиелейді, сол  ұрпақты  тәрбиелейтін  ұстазды  да  сондай  құрметтеуіміз  керек.

Қайраткер








